
PROGRAMACIÓN


Día das Letras Galegas 2009

Homenaxe a Ramón Piñeiro

Ramón Piñeiro (Láncara, 1915 – Compostela, 1990)

O escritor, filósofo, ensaísta e político homenaxeado este ano no Día das Letras Galegas foi xunto con Francisco Fernández del Riego e Xaime Illa Couto un dos intelectuais que participaron activamente nos primeiros anos da Editorial Galaxia. Mesmo foi nomeado o primeiro director literario desta editorial, que dirixiu e traballou até 1966, publicando numerosos artigos en baixo o pseudónimo Luís Veiga do Campo. 

[image: image1.jpg]


En 1951 publicou o seu primeiro ensaio filosófico, “Significado metafísico da saudade”. En 1954 redactou un documento no que se rexeitaba a represión á que estaban sometidas a lingua e cultura galegas naqueles anos. Foi asinado por outros intelectuais e centros galegos de América e presentado na VIII Asemblea xeral de UNESCO, e este feito provocou un serio enfrontamento cos representantes oficiais de España na asemblea. 

Impulsou e preparou a edición, en 1958, do “Diccionario enciclopédico gallego-castellano”, de Eladio Rodríguez inédito dende a morte deste en 1949. 

Ben significativas para moitos mozos galegos foron as tertulias ao redor da súa "mesa camilla" na que alentaba a estes no debater da realidade que se estaba a vivir por aquela. 

En 1963 e coa súa intervención nace en Vigo a Fundación Penzol e a revista Grial, que dirixe xunto con Francisco Fernández del Riego.

Catro anos máis tarde entra na Real Academia Galega co discurso "A lingoaxe e as língoas", baseado no carácter da lingua galega como signo de identidade do pobo. Velaquí unhas verbas do autor:

“Nós os galegos -e xustamente como galegos- somos unha desas unidades naturais en que a Humanidade se realiza: Somos unha das formas de expresión do pulo creador da vida humana. Porque somos un pobo dotado dunha lingua, e polo mesmo, dunha cultura, somos unha realidade orixinal dentro do patrimonio cultural. A nosa misión consiste en facer que esa realidade orixinal acade a súa plenitude. Somos os responsables de que prospere ou fracase unha creación que a vida humana expresa a través de nós.” 

En 1983 foi elixido presidente do Consello da Cultura Galega, cargo que ostentaría até o seu pasamento. Dez anos máis tarde foi inaugurado o Centro de Investigación Lingüísticas e Literarias Ramón Piñeiro, centro que no 1997 pasou a se denominar Centro Ramón Piñeiro para a Investigación en Humanidades. 

No ano 2000, Galaxia convocou os Premios Ramón Piñeiro de ensaio e no 2003 o Centro Ramón Piñeiro comeza a publicar Cadernos Ramón Piñeiro, subtitulados Cadernos galegos de pensamento e cultura. No mesmo 2003 este centro Ramón Piñeiro convocou os Premios Centro Ramón Piñeiro de ensaio breve. Na actualidade ambos os dous premios están unificados como Premio de Ensaio Ramón Piñeiro. 

Non é un autor moi prolífero, pero como tradutor destacan as traducións realizadas, xunto a Celestino Fernández de la Vega, das obras de Pokorny e Heidegger, que no seu momento supuxeron, segundo a RAG "un paso decisivo na normalización do galego como lingua con capacidade para expresarse en todos os campos do saber, superando así a súa cualificación como lingua rural e poética na que a tiñan encadrada moitos intelectuais españois da posguerra”.

12, 13, 14 e 15 de maio 

· “Ramón Piñeiro na voz da Xente”. 

Actividade para centros escolares onde se traballa e se xoga coa figura do homenaxeado este ano no Día das Letras Galegas. A súa obra, a súa vida e a súa historia son o fío condutor de xogos que tentan achegar a figura de Piñeiro á mocidade da nosa cidade.

Polas mañás no Museo Verbum

13 de maio 

· “Queda alguén aí?”

Proxección do documental de 44' realizado por Rafael Cid para a TVE en Galicia. En Pedrosa hai só 50 persoas, un par de vacas, un can e tres rapaces,... metáfora da situación de moitas aldeas galegas. 

De 19.30 a 20.15 horas

Mesa redonda con Rafael Cid, Paulo Jablonski (antropólogo), Xerardo Pereiro e Manual Estévez (coordinador do CAP). 

De 20:15 a 21 horas

Auditorio do Municipal do Areal, Areal 46 (antigo reitorado da Universidade de Vigo)

14 e 15 de maio

· Unha lección de cine: “O espírito do bosque”

Polas mañás nos cines Yelmo (Centro Comercial Travesía)

15 de maio

· “Carlota e Marieta dan a volta ao planeta”

TEATRO. Dentro da programación de “Vigo a escena actuación de A Loca-Motora. 

Ás 18 horas na AVV CD de Lavadores.

16 de maio

· “Eu tamén quero, eu tamén leo”

Lecturas na rúa de textos das tres únicas mulleres homenaxeadas no Día das Letras Galegas: Rosalía de Castro, Francisca Herrera e María Mariño. Todas as persoas que participen nas lecturas recibirán un libro de agasallo.

De 11 a 13 horas no Calvario, praza da Independencia e Farol entre Príncipe e Colón.

· “O espírito do bosque”

CINE. A segunda parte da película de animación “O bosque animado”. 

Invitacións a disposición das persoas interesadas no Servizo de Normalización Lingüística do Concello de Vigo ou polos despachos de entradas do propio cine.

Ás 11 horas nos cines Yelmo (Centro Comercial Travesía)

· “Concerto das Letras”

BOD DA RAGE SENSE, MC de Angola que revolucionou a escena do hiphop en Portugal. A súas letras contundentes e directas fixeron que fora escollido polos medios portugueses como un dos mellores MC do ano.

TARU E OS PAXAROS COIRO, compositor de reggae en lingua galega que busca enfoques diferentes con jazz, soul,... mais sempre sen perder a forza do estilo orixinal. As súas composicións farannos bailar coas vibracións do reggae.

Ás 22 horas na praza dos Ratos (Berbés).

17 de maio

· Lectura-gravación

Lecturas públicas dunha selección da obra de Ramón Piñeiro. O resultado desta xornada será recollida nunha gravación que recibirán todas as persoas participantes.

De 10 a 19 horas no Museo Verbum

· “Señor mundo, dígame?”

TEATRO. A entrada é de balde até completar a capacidade da sala (180 persoas)

Ás 12 e ás 17 horas no Museo Verbum.

· XANTAR - ROMARÍA DAS LETRAS

Xantar popular no que poden participar aquelas persoas que o desexen mercando a “Cesta das Letras”. Estas cestas, para catro e seis persoas, poderanse reservar no número de teléfono 986 810 218 de 9 a 14 horas  antes do xoves, día 14 de maio.

Unha vez reservada, o día 17 aboarase o prezo da cesta ao ser entregada (14 euros por persoa, 56 euros a cesta para catro persoas e 84 euros a cesta para seis persoas) 

As cestas están compostas de viño, refresco, auga, cervexa, lacón, queixo de tetilla, ensalada rusa, chourizos galegos, empanada de lombo, iogur, torta de améndoas e froita (doazón de Frutas Nieves). O prezo inclúe a propia cesta, un mantel e 4 ou 6 cuncas gravadas cunha lenda conmemorativa desta data. 

Tamén se poderá degustar o polbo á feira xa que haberá postos de polbeiras.

De 14 ás 16 horas, aproximadamente, no Parque de Castrelos 

· A FESTA DAS LETRAS

Música, xogos tradicionais, o xogo dos Comeletras, billarda, lecturas de textos, obradoiro de cestería, teatro,  xogos tradicionais (chave, rá, trompo, zancos, petanca...) coa asociación Xoeira, contacontos con Inacio Vilarinho e obradoiros de música con Xandre e Andrea de Projecto Trepia. E ao igual que o 16 de maio, aquí tamén leremos ás únicas mulleres do Día das Letras, Francisca Herrera, Rosalía de Castro e María Mariño e coma sempre as persoas que queiran ler un anaco da súa obra van levar un agasallo.Tamén haberá proxeccións de películas para nenos e nenas. A música tradicional de Os Croquetas e as pandereteiras de O Tear de LLerena porán o punto e seguido (porque queremos que a festa das letras dura todo o ano) á FESTA. Moito baile e, por suposto, moita diversión.

Ás 16 horas comezarán as lecturas.

Ás 16:30 horas comezará unha sesión de contacontos e dará comezo o xogo dos Comeletras.

Ás 17 horas comezan os xogos populares, o primeiro obradoiro de música e as proxeccións dos filmes para nenas e nenos.

Ás 17:30 horas a Liga Nacional de Billarda comezará co taller.

Ás 18 horas disputarase o aberto de billarda e o segundo obradoiro de música.

Ás 18:30 horas comezará segunda sesión do contacontos.

Ás 19 horas as persoas gañadoras no aberto de billarda recibirán un simbólico premio.

Ás 20 horas, e para poñer fin á festa, acturarán as pandereteiras de Tear de Llerena e Os croquetas.

Estes horarios poderán sufrir algunha modificación.

No Parque de Castrelos

· “Parella aberta”

TEATRO. Dentro da programación de “Vigo a escena” actuará a compañía Sísifo Teatro.

Ás 19 horas na AVC San Mamede de Zamáns

· “Ide todos ó inferno”

TEATRO. Dentro da programación de “Vigo a escena” actuará a compañía Teatro Lope de Vigo.

As 19 horas na AVV CD Santa Mariña de Cabral

18 de maio

· “Carlota e Marieta dan a volta ao planeta”

TEATRO. Dentro da programación de “Vigo a escena” actuará A Loca-Motora.

Ás 18:30 horas na AVV San Xurxo de Saiáns

21 de maio 

· “Miradas cruzadas entre o rural e o urbano galegos”

Conferencia de Xerardo Pereiro profesor de Antropoloxía Social da UTAD de Portugal, no marco do ciclo “A fin? Do rural? Galego?”

Máis información do ciclo no CAT, 986 227 424 / 986 220 758 ou  www.vigo.org/artesania
Ás 19.30 horas no auditorio do edificio municipal do Areal, (antigo reitorado da Universidade)

21 e 22 de maio

· Unha lección de cine: “Gisaku” 

Polas mañás nos cines Yelmo (Centro Comercial Travesía)

23 de maio

· “E me deixou enlear”

TEATRO. Dentro da programación de “Vigo a escena” actuación de Disque Danza.

Ás 20.30 horas na AVV Bouzas (DR Casa)-Auditorio ESAD

· “Arte”

TEATRO. Dentro da programación de “Vigo a escena actuación” de Fulano, Mengano e Citano

Ás 20 horas no CC San Miguel de Oia

· “Asalto de cama”

TEATRO. Dentro da programación de “Vigo a escena” actuación de Máscara Producións

Ás 21 horas na AVV Miñoca-Aud. Conservatorio Florida

· “Unha rosa no xardín”

TEATRO. Dentro da programación de “Vigo a escena” actuación de The Pinga Teatro

Ás 19 horas na AVV Val do Fragoso

· “A Verbena dos nenos”

TEATRO. Dentro da programación de “Vigo a escena” actuación de CIA Páprika Teatro

Ás 18:30 horas no CRAC de Coruxo

24 de maio

· “E me deixou enlear”

TEATRO. Dentro da programación de “Vigo a escena” actuación de Disque Danza.

Ás 19 horas na UVCD de Candeán

28 de maio

· “Galicia: tradición e globalización a través das formas”

Conferencia de Felipe-Senén López Gómez, arqueólogo técnico de cultura da Deputación da Coruña, no marco do ciclo “O fin? Do rural? Galego?”

Ás 19:30 horas no auditorio do edificio municipal do Areal (antigo reitorado da Universidade)

28 e 29 de maio

· Unha lección de cine: “DonKey Xote”

Polas mañás nos cines Yelmo (Centro Comercial Travesía)

29 de maio

· “Chicho e a Santa Compaña”

TEATRO. Dentro da programación de “Vigo a escena” actuación de Lambríaca Producións

Ás 19 horas na AVV Teis (Centro Cívico de Teis)

30 de maio

· “Do cotián: o absurdo”

TEATRO. Dentro da programación de “Vigo a escena” actuación de Aforo Teatro

Ás 20:30 horas na AVCD Monte da Mina Castrelos

· “Trastos vellos”

TEATRO. Dentro da programación de “Vigo a escena” actuación de Títeres en acción

Ás 19 horas no CCA O Rueiro de Coia

31 de maio

· “Do cotián: o absurdo”

TEATRO. Dentro da programación de “Vigo a escena” actuación de Aforo Teatro. 

Ás 20 horas na Atlántida de Matamá

